
Die Sohne und Tochter weiland Ritter Warmunds von Neipperg verkaufen
dem Deutschordenshaus in Ulm Giter zu Stockheim.

Ohne Ortsangabe, 1295. November 11.

Wir Reinbolde ein kircherre ze Wiirtzeburg, Hainrich ain canonike von Oren-
gau, Wileheln, Warmunt, Engelhart, Conrat und Margrete, kinder hievor
hern Waremundes ains ritters von Niberg, thun kunt allen den, die disen
gegenwertigen brief lesen oder héren lesen und verjehen offenlichen an dem
selben, das wir mit gesamenter hant einmiiteclichen und beretteliche mit ra-
te willen und verhenknusze unserre miiter Adelheite von Twingenberg und
Elsbeten unserre schwester von Dalhain verkauft han vier morgen wingarten
und ein ruten mit eime eckerlin dar under an eime stucke in der marke zi
Stokheim, der geheiszen ist der Twingenberg, den erbern gaistlichen ltiten
dem comenttir und den bridern des THitschen huses ze Ulmo umb sehs und
sibenzig pfund Heller, der wir auch verjehen uns gewert und bezalt von in
frylichen und ledeclichen ane alle ansprache eweclichen ze besitzende und
verzichen uns alles des rechten fiir uns und unser erben, das wir an dem sel-
ben wingarten hetten oder unser erben von unsern wegen her nach dar an
mobchten gewinnen, und geben und antwiirten den selben wingarten der vor
dick benempt ist den selben brudern von Ulme ze eyme frien und ledigen
eigen mit disem gegenwertigen briefe und setzen sie in gewer des selben win-
garten mit diseme selben briefe frylichen und lediclichen ze besitzende. Und
zu einer ewigen stettikeit und vestungen des vor geschriben kaufes so geben
wir die vor genanten briider disen selben brief besigelt mit insigeln unsers
vaters, hern Reinbolden und hern Engelhartz der ritter unsere vettern von
Nyberg und besteteget. Dirre dinge sint geztige: bruder Ar. von Odendorf,
bruder Walther von Horenburg, brider kraft von Cruthein, bruder Ulrich und
Cunrat von Waldenstain, Ulrich von Schawenstain ritter bruder des husz von
Hailprunnen, her Reinbote der alt, hern Engelhart, her Reinbote der jung
und her Conrat von Waldenstain rittere von Niberg!, her Hainrich Briisze,

IDie Stammtafel des mediatisierten Hauses Neipperg 1899 enthilt keinen Konrad, der
hier gemeint sein kénnte. Auch sonst scheint die Zeugenreihe nicht in Ordnung, da
Reinbot der Junge nach Mafsgabe derselben Quelle nur der vorher genannte Wiirz-
burger Domherr sein kénnte, der wohl noch minderjahrig und jedenfalls nicht Ritter
war. Die Stammtafel ist zwar sonst nicht zuverléssig, hier aber diirfte Konrad von
Waldenstein nur durch einen Fehler des Abschreibers, der sich in der Zeile irtte, aus
dem Vorhergehenden wiederholt sein.

her Hainrich Wibich, her Gerhart, her Wiknant von Ulme und er Cunrat
Kubel burger von Hailprunnen und ander erber liite gentige.

Dis ist beschehen nach unsers herren Jesu Christi geburt tusend jare und
zway hundert jare und funf und ntinzig jar, an sant Martins dage.

Nach einer Abschrift im Kopialbuch des deutschen Hauses zu Ulm aus dem 14.
Jahrhundert, Bl. 39b.

Der Text ist durchgestrichen und zur Uberschrift beigeschrieben: ist verkauft.

Schloss Neipperg : Neipperg, Brackenheim HN
Schloss Neipperg Wohnplatz (1884)
Stockheim Wohnplatz (1891)

